
Annotatsiya: Mazkur maqolada go‘sht yo‘nalishidagi hayvonlar uchun
funksional omixta yem retsepturalarini ishlab chigish va ularning ozigaviy
hamda biologik samaradorligini baholash masalalari yoritilgan. Tadgigot
davomida ogsil, energiya, vitamin va mineral moddalarga boy komponentlar
asosida optimal yem tarkibi shakllantirildi. Shuningdek, probiotik va biologik
faol qo‘shimchalar qo‘shilishi orqali hayvonlarning o‘sish sur’ati, yemdan
foydalanish koeffitsienti hamda mahsuldorligi oshirilishi aniglangan. Olingan
natijalar funksional yemlarning chorvachilikda samarali qo‘llanilishini asoslab
beradi.

Kalit so‘zlar: funksional yem, omixta yem, go‘sht yo‘nalishidagi

hayvonlar, oziglanish, samaradorlik, probiotiklar, biologik faol moddalar.

amonaviy chorvachilikda hayvonlarning mahsuldorligini oshirish va
sifatli go‘sht mahsulotlari yetishtirish muhim vazifalardan biri hisoblanadi. Bu
jarayonda to‘g‘ri va balanslangan oziqlantirish tizimi hal qiluvchi rol o‘ynaydi.
Aynigsa, funksional omixta yemlardan foydalanish orqali hayvonlarning o‘sish
sur’atini tezlashtirish, sog‘lomligini mustahkamlash va yemdan foydalanish
samaradorligini  oshirish  mumkin. So‘nggi yillarda biologik faol
qo‘shimchalar, probiotiklar, ferment preparatlari qo‘llanilgan yemlar
chorvachilikda keng qo‘llanila boshladi. Shu bois funksional yem
retsepturalarini ishlab chigish va ularning samaradorligini ilmiy asosda
baholash dolzarb hisoblanadi. Ma’lumki, so‘nggi yillarda aholining
ovqatlanishida yo‘naltirilgan tendensiyalarni rivojlantirishga, xususan,
alimentar bog‘liq kasalliklarning oldini olishga xizmat qiluvchi texnologiyalar
keng qo‘llanilmoqda. Ushbu muammo hayvon organizmi darajasida xom
ashyoni boyitish orqali, ya’'ni tarkibida biologik o‘zlashtiriladigan organik yod
mavjud bo‘lgan yangi yem qo‘shimchalari va biologik faol moddalarni qo‘llash
orgali hal etilishi mumkin. Ma’lum biokimyoviy tarkibga ega bo‘lgan
chorvachilik xom ashyosini ishlab chiqarish jarayonida bir vaqtning o‘zida
hayvonlarning mahsuldorligini oshirish va ularning fiziologik holatini
yaxshilash masalalari ham hal etilishi zarur. Chunki fagat sog‘lom

hayvonlardan yugori sifatli mahsulot olish mumkin.

ozirgi kunda qoramollarni semirtirish tizimida mol go‘shti ishlab
chiqarishda yangi magqgsadli yem qo‘shimchalari joriy etilmogda. Ularni
qo‘llash organizmda makro va mikroelementlar yetishmovchiligini bartaraf
etish, ovgat hazm qilish jarayoniga ijobiy ta’sir ko‘rsatish, hayvonlarning
fiziologik holatini yaxshilash, immun tizimi faoliyatini faollashtirish,
mahsuldorlikni oshirish va tabiiy rezistentlik darajasini kuchaytirish imkonini
beradi [1; 3; 4]. Bundan tashqari, chorvachilikda hozirgi kunda ozig-ovqat
mahsulotlarini magsadli ravishda turli makro va mikroelementlar bilan boyitish
imkonini beruvchi gator yem qo‘shimchalari qo‘llanilmogda. Bu, aynigsa, yod
yetishmovchiligi kuzatiladigan hududlar uchun dolzarbdir. So‘nggi yillarda
olimlar e’tibori mahsuldor hayvonlar ratsionida mikroelementlarning organik
shakllarini qo‘llashga garatilmoqda. Bu esa xom ashyoning zarur sifat
ko‘rsatkichlarini hayvon organizmi darajasida shakllantirishni ta’minlaydi va
keyinchalik yod bilan boyitilgan funksional mahsulotlar ishlab chigarish orqali
yod yetishmovchiligi muammosini hal etishga xizmat giladi. Funksional
mahsulotlarning organizm darajasida modifikatsiyasi ilmiy asoslangan holda,
ularga oldindan belgilangan sifat ko‘rsatkichlarini berish orqali amalga
oshirilishi lozim [6;8]. Shu bois, bugalarni yetishtirish jarayonida
qo‘llaniladigan, tarkibida organik yod mavjud bo‘lgan yangi yem
qo‘shimchalarini ishlab chiqish chorvachilik sohasidagi dolzarb ilmiy
yo‘nalishlardan biri hisoblanadi. Yangi yem qo‘shimchalarining hayvon
organizmi fiziologiyasiga ta’sir mexanizmini o‘rganish, ularning go‘sht
mahsuldorligini oshirish, belgilangan sifat ko‘rsatkichlariga ega xom ashyo
olish hamda uning asosida yod yetishmovchiligini oldini olishga xizmat
giluvchi polifunksional mahsulotlar ishlab chiqgarish istigbolli vazifalardan
biridir. Tadqiqot mavzusining o‘rganilganlik darajasi shuni ko‘rsatadiki, ushbu
yo‘nalishda xorijiy mamlakatlarda chorvachilik mahsulotlarini maxsus yem
qo‘shimchalari yordamida organizm darajasida boyitishga oid ilmiy ishlar

mavjud. Xususan, buqalar ratsioniga yem qo‘shimchalari va turli biol

arni, jumladan yod saqlovchi komponentlarni qo‘shish orqali go‘sht
mahsulotlarini  mikroelementlar bilan boyitish masalalari bilan quyidagi
olimlar shug‘ullangan: Iatkauskas I. (2007); Vrotniakiene V. (2007); Levaxin
V.I. (2011); Spivak M.E. (2011); Randelin D.A. (2011); Bagriy B.A. (2016);
Mysik A.T. (2017); Samet Ch. (2019); Emelyanenko A.V. (2020); Nikonova
E.A. (2022); Sabitov M.T. (2022); Gorlov I.F. (2023); Duskaev G.K. (2022,
2023). Tadqiqotchilar shuni aniqladilarki, mol go‘shti ishlab chiqarishni
“daladan iste’molchigacha” bo‘lgan trofologik zanjir bo‘ylab kuzatib borish
hamda bu jarayonda maxsus yem qo‘shimchalaridan foydalanish olinayotgan
mahsulotni hayvon organizmi darajasida modifikatsiya qgilish, unga funksional
0zig-ovqat mahsulotlarini ishlab chigarish uchun zarur bo‘lgan belgilangan
sifat ko‘rsatkichlarini berish imkonini yaratadi.

